
SAŢETAK:  

 

Ideja kreativnog računovodstva inicijalno je predstavljala fer i istinito 

iskazivanje informacija u financijskim izvještajima privrednih  društava.  

Kreativno računovodstvo omogućava fleksibilnost unutar račun ovodstvenih 

regulatornih okvira s ciljem istinitog i fer prikaza o poslovanju izvještajnog 

subjekta. No tijekom vremena poprima obilježja manipulativnog računovodstva. 

Manipulativno računovodstvo sinonim je lažiranja financijskih izvještaja.  

Lažiranje financijskih izvještaja ima povijesnu praksu te istodobno 

podrazumijeva i prijevaru dok prijevara ne mora biti povezana samo sa 

lažiranjem financijskih izvještaja jer prijevare ne moraju biti nužno povezane sa 

računovodstvom.  

 Kreativno računovodstvo su zapravo tehnike koje se koriste u svrhu lažiranja 

financijskih izvještaja. Te tehnike se opisuju kao upravljanje zaradom, agresivno 

računovodstvo, izglađivanje dobiti i prihoda te manipulacije i lažiranje 

financijskih izvještaja mrežom prijevare. U radu su opisani neki najpoznatiji 

financijski i računovodstveni skandali koji su doveli do financijskih slomova 

upravo uporabom tehnika kreativnog računovodstva.  

 

KLJUČNE RIJEČI: financijska izvješća, kreativno računovodstvo, istinito i fer, 

lažiranje financijskih izvještaja, forenzično računovodstvo. 

 

 

SUMMARY:  

 

The idea of creative accounting initially presented true and fair presentation of 

the information in financial statements. Creative accounting provides flexibility 

within accounting regulatory frameworks for the purpose of true and fair 

presentation of the reporting entity's business.. Than over time it took on the 

features of manipulative accounting. Manipulating accounting is synonymous 

for fraud financial statements.  Fraudulent financial statements have long 



practice and at the same time implies fraud even though the fraud does not have 

to be linked to fraud financial statements because fraud does not necessarily 

have to be related to accounting.  Creative accounting is actually the technique 

used to falsify financial statements. These techniques are described as earnings 

management, aggressive accounting, profit and revenue smoothing, and 

manipulation and fraudulent financial reporting fraud. The document describes 

some of the most notorious financial and accounting scandals that have led to 

financial breakdowns by using creative accounting techniques.  

 

 KEY WORDS: financial statements, creative accounting, true and fair, 

fraudulent financial reporting, forensic accounting.  

 
UVOD  

 

Kako računovodstvo kao posebna aktivnost pruža relevantne informacije svim zainteresiranim 

korisnicima, kvaliteta informacija zavisi od pravilnog ustrojavanja kao uslužne aktivnosti jer 

se na osnovu istih donose ključne menadžerske odluke. Zadatak kreativnog računovodstva je, 

teoretski, u njegovim počecima bio zamišljen kao instrument koji bi trebao omogućiti realan i 

objektivni prikaz stvarnog financijskog položaja i rezultata poslovanja poduzetnika putem 

financijskih izvještaja unutar računovodstvenog regulatornog okvira.
1
 

Svaki menadžer želi sačuvati povjerenje postojećih i pridobije povjerenje potencijalnih 

investitora. Povjerenje investitora se može zadržati i pridobiti samo ako se uspješno vodi 

poduzeće koje im je povjereno, a što se dokazuje: rastom dobitka, odnosno ostvarenjem 

prognoziranih dobitaka, rastom cijena akcija i tržišne vrijednosti poduzeća, dobrim kreditnim 

rejtingom, očuvanjem i unaprijeĎenjem pozicije poduzeća u djelatnosti kojom se bavi. 

 U slučaju kada pravo na bonus menadžera zavisi od visine ostvarene dobiti, tada ono 

može biti snažan motiv da u periodima u kojima je ostvarena dobit ispod ili iznad postavljenih 

limita posegnu za kreativnim računovodstvom. Ne manji interes za kreativno računovodstvo, 

njemu skloni menadžeri mogu pokazati ako posjeduju opcije na akcije poduzeća. 

Namjeravano preuzimanje će se smatrati uspješnim samo ako doprinese popravljanju 

performansi poduzeća i obezbjedi rast dobitka u budućnosti. Menadžeri često da bi osigurali 

iskazivanje rasta dobiti u budućim periodima u godini preuzimanja koriste kreativno 

računovodstvo. Kreativno računovodstvo se isto tako može koristiti i da bi se otklonila 

prijetnja neprijateljskog preuzimanja. Menadžeri poduzeća koja su investitorima putem 

financijskih izvještaja predstavljena kao uspješna će, naime, čak i kada doĎe do 

neprijateljskog preuzimanja brže naći novi posao. Pored toga, jedan od mnogih načina, za 

sprječavanje neprijateljskog preuzimanja je da njihovi akcionari steknu na osnovu financijskih 

izvještaja utisak da je riječ o zdravom poduzeću.Kao jedan od redovnih ciljeva, kako 

menadžera tako i vlasnika, javlja se plaćanje što je moguće nižeg poreza na dobit. 

Odlaganjem plaćanja poreza na dobit na buduće periode poduzeće stiče beskamatni i 

neoporezivi izvor sredstava. Stoga ne treba da čudi što je odlaganje plaćanja poreza na dobit 

na buduće periode, ali i izbjegavanje plaćanja poreza vjerovatno jedan od najstarijih motiva, 

za korištenje kreativnog računovodstva. 

U načelu je kreativno računovodstvo trebalo omogućiti realni i objektivni prikaz stvarnog 

financijskog položaja  i rezultata poslovanja subjekta prema tekućim vrijednostima imovine, 

obaveza i kapitala pored njihove historijske vrijednosti.
2
 Na osnovu  toga u primjenu 

računovodstvenih postupaka uvedena je primjena instituta fer vrijednosti i različitih modela 

procjene.   

Primjena „fer vrijednosti“ u velikom broju računovodstvenih standarda dovodi do podsticanja 

objavljivanja neistinitih informacija u financijskim izvještajima.
3
 MeĎutim, u praksi je 

kreativno računovodstvo postalo sinonim za “manipulativno računovodstvo.”
4
 

Računovodstvena praksa obiluje primjerima primjene kreativnog računovodstva čijom, 

primjenom se objavljuju neistinite, neobjektivne i nerealne financijske informacije u 

financijskim izvještajima, odnosno vrši se objavljivanje neistinitih  informacija  u 

financijskim izvještajima.
5
 

 

1.KREATIVNO RAČUNOVODSTVO 

 

1.1. Pojam i definicija kreativnog računovodstva 

 

Uz financijsko izvještavanje često se povezuju izrazi: „kreativno računovodstvo“, 

„manipulativno računovodstvo”, „kozmetičko izvještavanje“, „friziranje financijskih 

podataka“ i drugi slični izrazi.
6
 

Kreativno računovodstvo u početnoj teorijskoj zamisli trebalo je omogućiti realni prikaz 

stvarnog financijskog stanja i rezultata poduzetnika prema tekućim vrijednostima imovine, 

obavezi i kapitala pored njihove povijesne vrijednosti. Zbog toga je u primjenu 

računovodstvenih postupaka uvedena fleksibilnost utemeljena na primjeni instituta:
7
 

 fer vrijednosti i  

 različitih modela procjene.  

Poznati svjetskiautori  Griffith u uvodu svoje knjige „Kreativno računovodstvo“ ističe: 

„Svako poduzeće frizira svoju dobit. Svaki set izvještaja u zemlji zasniva se na poslovnim 

knjigama koje su ili lagano prokuvane ili pak potpuno pečene.“
8
 

 

„Kreativno računovodstvo“ uključuje uobličavanje financijskih izvještaja korištenjem prava 

izbora i drugih postupaka dopuštenih računovodstvenom regulativom“
9
. 

Kreativno računovodstvo kao računovodstvena disciplina osmišljeno je s namjerom pružanja 

korisnicima financijskih izvještaja što je moguće realnijeg prikaza financijskog stanja i 

rezultata poslovanja društva.Agresivna i nedosljedna primjena tehnika kreativnog 

računovodstva, umjesto da rezultira točnim, sve više rezultira lažnim financijskim 

izvještajima. 

Fleksibilna primjena računovodstvenih politika rezultirala je situacijom da je „kreativno 

računovodstvo“ u praksi postalo sinonim za „manipulativno računovodstvo“ 
10

. 

Po svojoj definiciji računovodstvo bi trebalo da predstavlja osnovni izvor informacija o 

poslovnim dogaĎajima koji se odvijaju u poslovnim sistemima i njihovom okruženju.   

1.1.1.KraĎa gotovine 

 

KraĎa gotovine je jedan od najstarijih načina kraĎe. KraĎa gotovine je i danas mnogo češći 

problem u poslovnoj praksi. Iako se može pomisliti da je kraĎu novca lako otkriti jer u 

blagajni i na računima mora biti sve matematički, to ipak nije tako. Postoje mnogi postupci 

kako bi se kraĎa gotovine prikrila. 

Pojam „kreativno računovodstvo“ može se objasniti na nekoliko načina. Za početak 

ćemo krenuti od sljedeće definicije: „Kreativno računovodstvo je proces u kojem računovoĎe 

koriste svoje poznavanje računovodstvenih pravila da bi manipulisali ciframa iskazanim u 

poslovnim računima “
11

. Iz tog razloga, korisnici financijskih informacija mogu dobiti 

drugačiju sliku od realne. Iako je u Kodeksu etike za profesionalne računovoĎe navedeno da 

računovoĎa ne smije svjesno učestvovati u bilo kojoj nezakonitoj ili ilegalnoj aktivnosti, niti u 

aktivnostima koje bacaju loše svjetlo na računovodstvenu profesiju, u praksi su poznati mnogi 

slučajevi gdje su računovoĎe sa svojim znanjem i poznavanjem struke pripomogli u 

prikazivanju pogrešne slike stvarnog poslovanja poduzeća. 

Prije nego što detaljno definišemo pojam kreativnog računovodstva, značajno je 

napomenuti da ovo nije jedini izraz koji se može naći u literaturi. U Velikoj Britaniji, ovaj 

fenomen je okarakterisan izrazom „creative accounting“ dok se u Sjedinjenim Američkim 

Državama češće koristi izraz „earnings management “.
12

 

 Pored ovih, još se koriste i izrazi poput: agresivno računovodstvo, ujednačavanje 

dobitka kao i lažno financijsko izvještavanje. Iako se meĎusobno razlikuju, prema vrstama 

postupaka koje obuhvataju, imaju zajedničku karakteristiku: sračunati su na prevaru i stoga su 

nepoželjni. 

 

Manipulacije financijskim izvještajima mogu se kretati u dva smjera: 

 iskazivanje većeg financijskog rezultata i boljeg imovinsko-financijskog položaja, 

 iskazivanje manjeg financijskog rezultata i lošijeg financijsko-imovinskog 

položaja. 

 

 

 

1.2.Obilježja računovodstvene kreativne prakse i neistinitih ponašanja 

 

U praksi je poznat veliki broj slučajeva gdje su računovoĎe svojim znanjem poznavanjem 

struke doprinijeli u kreiranju i objavljivanju pogrešne, a ne realne slike poslovanja društva, 

iako je u Kodeksu etike za profesionalne računovoĎe navedeno da računovoĎa ne smije 

svjesno učestvovati u bilo kojoj nezakonitoj ili ilegalnoj aktivnosti, niti u aktivnostima koje 

narušavaju ugled računovodstvene profesije.  

Vrlo često se pokazalo  i to da su izvještaji velikih društava koji su bili revidirani i dobili 

pozitivno mišljenje revizora sadržavali neistinite informacije odnosno da nisu iskazivali 

realnu sliku društva. Konkretno primjeri ovakvog prezentiranja i divergentnog ponašanja jesu: 

namjerno iskazivanje imovine, obaveza i kapitala poduzetnika u nerealnoj vrijednosti, 

ulaganja u udjele ili dionice se godinama tržišno ne verificiraju, iskazivanje nepostojeće 

imovine u bilansi, obaveze prema dobavljačima se „spremaju u ladicu”, odgađanje knjiženja 

troškova, radi iskazivanja boljeg financijskog rezultata i razne pronevjere.
13

 

Na objavljivanje neistinitih informacija u  financijskim izvještajima domaće poslovne 

subjekte najviše motiviše dobivanje kredita od banaka, privlačenje investitora i poslovnih 

partnera. Priliku za divergentno ponašanje omogućava slab sistem internih kontrola u 

poslovniom subjekatu, djelatnost kojom se poslovni subjekat bavi, neadekvatna kontrola 

zaposlenih od strane menadžmenta, i sl.  

Bolja pozicija u poslovniom subjekatu nosi sa sobom i veću odgovornost kao i povjerenje od 

strane vlasnika poslovnih subjekata ali i mogućnost za divergentno ponašanje. Otkrivanje i 

dokazivanje ovakvih postupaka je istraživački posao sa komponentama rada revizora i rada 

sudskih vještaka zajedno sa službenim istražiocima kriminala. Taj posao zahtjeva značajno 

iskustvo i logičko zaključivanje, znanja o psihologiji čovjeka, poznavanja šema kreativnih 

tehnika, rutinskim pronalaženjima dokaza, crvene zastavice i sl.  

 

1.3.Indikatori  kreiranja financijskih informacija 

Osnove za materijalne greške mogu biti: motivacija menadžmenta za kreativno financijsko 

izvještavanje vezano za velike kompenzacije, pogrešne prognoze i ciljeve poslovanja 

poslovnih subjekata koji su nerealni, te iskrivljivanje financijskog rezultata u cilju 

smanjivanja poreskih obaveza.  

Neki od znakova mogu biti i loš odnos menadžera poslovnih subjekata prema financijskom 

izvještavanju, loš odnos menadžera poslovnih subjekata prema revizorima u vidu formalnih ili 

neformalnih ograničenja revizije. TakoĎer, jedan od signala može biti i stav glavnog 

menadžera u kreiranju odluka i značajan uticaj na odabir računovodstvenih principa i 

procjena.  

Faktori financijske stabilnosti poslovnih subjekata koji mogu biti uzrok neistinitih ponašanja 

su: nemogućnost ostvarivanja zdravog novčanog toka, financijski izvještaji koji su uraĎeni na 

nerealnim računovodstvenim procjenama, pretjerano velika profitabilnost poslovnih 

subjekata, prevelika prezaduženost poslovnih subjekata i slično.
14

 

Neophodno je biti u stanju prepoznati indikatore objavljanih neistinitih informacija, odnosno 

od izuzetnog značaja je ne samo za stručne osobe (javne računovoĎe, forenzične računovoĎe, 

revizore i sl), već i za sama društva (javna/privatna) gdje postoji potencijalna mogućnost da se 

takvo prezentiranje financijskih informacija desi. 

Radi toga, bitno je prepoznati faktore koji odvlače od pozitivnog radnog okruženja i mogu 

prouzrokovati motive za divergentna ponašanja učesnika u aktivnostima objavljivanja 

informacija u  financijskim izvješajima.  

Postoji niz priznatih znakova upozorenja na kreiranje neistinitihfinancijskih informacija ili 

indikatora koji mogu ukazivati na to da se neko (zaposlenik, menadžment i dr) unutar 

organizacije bavi  tim aktivnostima. Njihov rezultat je u konačnici objavljivanje 

neistinitihfinancijskih informacija.
15

 

Rani indikatori upozorenja na vezane za ovu vrstu  aktivnosti vode nerijetko   prevarnom 

ponašanju i često su povezani.
16

 U prilog tome ide činjenica da je barem jedan znak 

upozorenja identificiran u 92% slučajeva prevare, a u 64% slučajeva dva ili više 

upozoravajućih znakova ponašanja.
17

 

Neki od indikatora koji upozoravaju na prevarno ponašanje i objavljivanje 

neistinitihfinancijskih informacija su sljedeći:
18

 

 Računovodstveno osoblje je slabo ili neiskusno u svojim dužnostima; 

 Decentralizacija bez adekvatnog nadzora: 

 Neočekivana prekoračenja ili smanjenja u bilansi gotovine – smanjenje gotovine; 

 Nerado pružanje informacija revizorima; 

 Česti konflikti i sporovi  sa revizorima; 

 Pojedinac ili grupa dominira odlukama menadžmenta; 

 Nedostatak jasne organizacijske odgovornosti; 

 Menadžeri pokazuju značajno nepoštivanje regulatornih tijela; 

 Slabe interne kontrole; 

 Program naknada  koji je izvan proporcija; 

 Financijske transakcije koje nemaju smisla; 

 Ugovori o uslugama koji nemaju nikakvog učinka za organizaciju; 

 Fotokopirani ili nedostajući dokumenti; 

 Glasine o sukobu interesa, nepotizmu, povredama dužnosti i/ili favoriziranju; 

 Nedostatak transparentnosti. 

 

1.1.1. Indikatori prevarnog ponašanja kao ključ procjene rizika 

U savremenim uvjetima poslovanja i kapitalistički  orijentiranom društvu najveća je pažnja 

usmjerena na stvaranje profita. Pojedincima je data mogućnost izlaska na tržište kao 

zaposlenicima, poduzetnicima, suvlasnicima u društvoma, te kao stakeholderima u mnogim 

poduzetničkim aktivnostima.  

Svaka pogrešno donesena odluka ima svoju cijenu koja se na tržištu skupo plaća. Da bi se 

izbjegle greške, upravljanje mora biti bazirano na pouzdanim i kvalitetnim informacijama, a 

značajno mjesto u kontekstu informacija pripada informacijama koje su sadržane u 

financijskim izvještajima.  

Velika konkurencija i želja za financijskom zaradom  ponekad dovode pojedince u iskušenje 

na djelovanje koje se može manifestovati u obliku korupcije, protivpravnog prisvajanja 

imovine ili manipulacije računovodstvenih pozicija (odstupanje od računovodstvenih 

standarda, poreznih zakona i ostalih zakonskih odredbi), odnosno objavljivanje neistinitih 

informacija u financijskim izvještajima. Da bi se divergentno ponašanje svelo na minimum, 

zakonski su odreĎeni standardi, postupci i metode koje se primjenjuju u računovodstvu.   

Neophodno je provesti dodatne mjere radi opreza sa svrhom osiguranja pravilnog internog i 

eksternog izvještavanja. Prije svega, izuzetno je  važno na vrijeme uočiti indikatore koji 

navode na prisustvo rizika od objavljivanja neistinitih informacija, iako isti  ne moraju po 

svaku cijenu biti povezani sa tom namjerom. TakoĎer, važno je naglasiti da indikatori mogu 

biti važan dio procjene rizika od korištenja neistinitihfinancijskih informacija za donošenje 

poslovne odluke.  

Ovo je posebno značajno kada su u pitanju kombinacije sa relevantnim informacijama iz 

drugog izvora. Procjena rizika financijskih divergencija koje mogu imati uticaj na značajno 

pogrešno prikazivanje financijskih izvještaja razlikuje dvije vrste grešaka i nepravilnosti: 

aktivnosti menadžmenta koje djeluju na kreativno financijsko izvještavanje i nepravilnosti 

vezane za otuĎivanje sredstava. 



 

 

2.MANIPULACIJE PRIMJENOM KREATIVNOG RAČUNOVODSTVA 

 

2.1. Metode manipulacija financijskim izvještajima primjenom kreativnog 

računovodstva 

 

Postoje sljedeći najčešći pojavni oblici manipulacije
19

:  

 

 manipulisanje troškovima i rashodima, 

 manipulisanje prihodima, 

 manipulisanje rezerviranjima, 

 stvaranje nerealne aktive – kapitalizacija tekućih troškova, 

 agresivna revalorizacija radi poboljšanje slike o solventnosti i smanjenja dojma o 

visokim zaradama, 

 skrivanje obaveza, 

 isisavanje novca iz poduzeća, 

 složene transakcije, 

 kraĎa gotovine, 

 

2.1.1. Manipulacije radi smanjenja i povećanja troškova  

 

Razlozi za lažno povećanje troškova najčešće su
20

: 

 nastojanje da se smanji dobit pa time i porez na dobit, 

 nastojanje da se troškovi terete na tekuće razdoblje kako bi se rasteretilo iduće 

razdoblje.  

Razlozi za lažno smanjenje troškova najčešće su
21

: 

 izbjegavanje prikazivanja gubitaka, 

 skrivanje gubitaka ili 

 povećanje dobiti radi dobivanja nagrada i ostalih kompenzacija.  

 

2.1.2. Manipulacije prihodima 

 

Razlozi za lažno povećanje prihoda najčešće su
22

: 

 

 nastojanje da se poveća dobit pa time i nagrade direktorima, 

 nastojanje da se sakriju gubici. 

Lažno snižavanje prihoda radi se s namjerom da se prihodi ne razlikuju izmeĎu prethodne i 

naredne godine.  

 

2.2.3. Manipulisanje rezervisanjima  

 

Stvaranje rezervi pomoću agresivnih i lažnih rezervisanja primjenjuju se tokom dobrih godina 

kako bi se rezervisana sredstva koristila za popravljanje rezultata u lošijim godinama. Postoje 

mnogi načini stvaranja skrivenih rezervi, no najčešće je priznavanjem različitih vrsta 

rezervisanja. 

 

2.2.4. Stvaranje nerealne aktive  

 

Priznavanje nematerijalne imovine nastale razvojem zahtjeva prema MRS 38 – nematerijalna 

imovina. Iako MRS 38 nastoji ograničiti zloupotrebu kapitaliziranja interno stvorene 

nematerijalne imovine, to ipak nije jednostavno. MRS 38 zabranjuje kapitaliziranje sljedeće 

nematerijalne imovine:
23

 

 

 interno stvoreni goodwill, 

 troškovi nastali u fazi istraživanja interno stvorene nematerijalne imovine, 

 interno stvoreni zaštitni znakovi, oznake, publicirajući nazivi, popisi kupaca i 

druge slične stvari ne priznaju se kao nematerijalna imovina.  

 

Navedeni izdaci priznaju se kao rashodi u trenutku nastanka. Samo nematerijalna imovina 

nastala razvojem priznaje se kao imovina, i to u visini troškova nastalih u fazi razvoja.  

 

2.2.5.Agresivna revalorizacija 

 

Agresivna revalorizacija dugotrajne imovine forenzičarima, ali i svim drugim korisnicima 

financijskih izvještaja stvara dosta problema. Revalorizacija sama po sebi otvara mnoga 

pitanja o vjerodostojnosti, realnosti i transparentnosti financijskih izvještaja.  

 

Najčešći cilj agresivne revalorizacije je stvaranje slike manje zaduženosti, jer se time 

povećava pozicija ukupnog kapitala pa se postotak obaveza u pasivi smanjuje.  

 

2.2.6.Skrivanje obaveza 

 

- Najčešći motiv skrivanja obaveza je izbjegavanje prikazivanja visoke zaduženosti 

poduzeća kako bi se dobili krediti, zavarali dobavljači, privukli investitori, te kako bi 

se održala vrijednost dionica na tržištu kapitala. Kod skrivanja najčešće se radi o vrlo 

grubim knjigovodstvenim nepravilnostima i lažiranjima. Prema MRS 23 točka 8. 

Troškove pozajmljivanja koji se mogu direktno pripisati stjecanju, izgradnji ili 

proizvodnji kvalificiranog sredstva subjekt je dužan kapitalizirati kao dio troška 

nabavke tog sredstva. 

 

2.2.7. Isisavanje novca iz poduzeća 

 

Isisavanje novca iz poduzeća jedna je od vrlo čestih prevara kod nas i u svijetu. Ta vrsta 

prevare obično je izražena kod poduzeća u državnom vlasništvu. Prevara se najčešće provodi 

tako da se računi za usluge državnim poduzećima uvećavaju kako bi se novac prebacio na 

privatna poduzeća u kojima se isplaćuju vlasnicima s plaćenim porezom na dobit, a nakon 

toga se novac dijeli na sudionike u prevari. 

Ove vrste prevara otkrivaju se tako da se provjeravaju svi sumnjivi računi koji se uporeĎuju s 

tržišnim cijenama takvih usluga.  

Poduzeća koja su naplatila lažirane račune, u pravilu, imaju visoke dobiti isplaćene 

vlasnicima ili neobične isplate za usluge privatnim osobama. 

 

 

2.2.8.Složene transakcije 

 

Složene transakcije najčešće se odnose na nelegalne transakcije izmeĎu povezanih poduzeća 

koje kontrolira jedna uprava. Najpoznatija prevara pomoću složenih transakcija izvedena je u 

kompaniji „Enron“. Ta prevara bila je toliko složena da i nakon dugih istraživanja nisu 

potpuno rasvijetljene sve izvedene manipulacije. Situacija je otežana time što su mnogi 

dokumenti bili uništeni, a jedan svjedok čak i ubijen. Složene transakcije su najveći problem 

za forenzična istraživanja.  

  

2.3.Ciljevi iskazivanja većeg financijskog rezultata i boljeg imovinsko-

financijskog položaja 

 

Ovi ciljevi postižu se iskazivanjem u bilansu imovine naviše,a obaveze naniže,što ima rezultat 

iskazivanje nižih rashoda i viših prihoda. 

MeĎu glavne razloge iskazivanja boljeg poslovnog rezultata možemo nabrojati: 

 rast cijena dionica ili povećanje vrijednosti poduzeća, 

 stimulacije menadžerima, 

 lakše i povljnije uzimanje kredita, 

 restriktivne odredbe u ugovorima o kreditiranju i dr. 

 

2.3.1. Ciljevi iskazivanja manjeg financijskog rezultata i lošijeg imovinsko-

financijskog položaja 

 

Ovi ciljevi kreativnog računovodstva podrazumijevaju iskazivanje imovine naniže,a obaveza 

naviše,što ima za rezultat iskazivanje rashoda naviše,a prihoda naniže. 

Glavni razlozi prikazivanja lošijih poslovnih rezultata je poreska evazija,odnosno 



izbjegavanje plaćanja poreza. Prihodi se ne evidentiraju i/ili iskazuju uvećani ili fiktivni 

troškovi,a sve da bi se platili manji porez na dobit,PDV, porez na imovinu itd. 

  

2.3.2. Uobličavanje dobitka kao metod kreativnog računovodstva 

 

 Očuvanju povjerenja postojećih i sticanju povjerenja potencijalnih investitora 

doprinosi iskazivanje više dobiti, kao i iskazivanje dobiti koja je bliska iznosu prognozirane 

dobiti bilo od strane analitičara ili samog menadžmenta. Iskazivanje iz perioda u period 

rastućeg dobitka, dovodi ili do rasta cijena akcija ili do smanjenja promjenjivosti cijene 

akcija. Cijene akcija će usljed iskazanog rasta dobitka rasti zbog toga što su investitori 

spremni da plate više za akcije poduzeća koje pokazuje višu prinosnu snagu. Rast cijena 

akcija će dovesti do povećanja tržišne vrijednosti poduzeća, do smanjenja cijene sopstvenog 

kapitala i rasta cijena opcija na akcije poduzeća, za šta menadžeri imaju poseban interes ako 

su ih dobili kao dio naknade. 

 Osim što nastoje da dobit iskazana u financijskim izvještajima bude iz perioda u 

period sve veća, menadžeri koriste kreativno računovodstvo i da bi visinu iskazane dobiti 

prilagodili visini koju investitori očekuju bilo na osnovu prognoza od analitičara, bilo na 

osnovu objavljenih kvartalnih ili polugodišnjih financijskih izvještaja. Iskazivanje znatno niže 

od očekivane dobiti, redovno dovodi do toga da investitori počinju preispitivati osnovanost 

daljeg držanja akcija datog poduzeća. S druge strane, menadžment nastoji da u godinama kada 

je poslovanje dobro i kada ostvareni dobitak premašuje očekivanja, mjerama kreativnog 

računovodstva obezbjedi iskazivanje niže dobiti od ostvarene i na taj način stvori rezerve 

(skrivene, tzv. CookieJar Reserves) koje će koristiti u budućnosti, kada bude ostvarena 

nezadovoljavajuća dobit. 

 Ista mjera – iskazivanje više dobiti doprinosi popravljanju boniteta poduzeće jer utiče 

na visinu dva važna racia
24

:stepen zaduženosti, učešće kamate u dobitku. 

 I jedan i drugi racio će pri iskazivanju više dobiti imati nižu vrijednost.Popravljanjem 

boniteta, poduzeće ne samo da može uticati na visinu kamate i ostalih uslova pod kojima će 

biti odobreni budući krediti, već može otkloniti prijetnju dospijeća već uzetih kredita ako 

stepen zaduženosti preĎe gornju granicu utvrĎenu od strane povjerilaca. Dobar kreditni rejting 

jednako je važan povjeriocima i vlasnicima. 

 S druge strane, smanjenje, odnosno odlaganje plaćanja poreza na dobit može biti 

ostvareno samo ako je iskazana dobit niža od ostvarene.Iskazivanje više ili niže dobiti u 

odnosu na ostvarenu može biti ostvareno korišćenjem više različitih mjera. Budući da je 

visina dobiti opredijeljena visinom prihoda i rashoda, mjere za uobličavanje dobiti mogu biti 

usmjerene ili na promjenu visine prihoda i/ili promjenu visine njima korespondirajućih 

rashoda. 

2.3.2. Mjere za iskazivanje više dobiti u odnosu na ostvarenu 

 Kao što je već istaknuto, iskazivanje više dobiti u odnosu na ostvarenu može se postići 

ili iskazivanjem viših prihoda ili iskazivanjem nižih rashoda. Iskazivanju viših prihoda su 

naročito skloni menadžeri čija poduzeća imaju stalnu promjenjivost dobiti, visoku maržu 

dobiti, nizak racio knjigovodstvene i tržišne vrijednosti (book to market ratio) i za koje spoljni 

analitičari prognoziraju visinu prihoda. Da bi iskazali više poslovne prihode od ostvarenih 

menadžeri pribjegavaju najčešće
25

: 

 preranom iskazivanju prihoda, 

 iskazivanju nepostojećih prihoda, 

 precjenjivanju ostvarenih prihoda, 

 uključivanjem neposlovnih prihoda u poslovne prihode. 

 Drugi put za povećanje dobiti, koji stoji na raspolaganju menadžmentu, iskazivanje je 

manjih rashoda u odnosu na nastale. Smanjenje rashoda uvijek ima za posljedicu bilo 

povećanje aktive ili smanjenje obaveza, odnosno povećanje neto imovine poduzeća, što 

menadžmentu u mnogim slučajevima takoĎe odgovara. 

 Za manipulaciju rashodima, bilo da je riječ o namjeri da se oni iskažu višim ili nižim, 

menadžment najčešće koristi sljedeće
26

: 

 uključivanje u cijenu koštanja troškova koji imaju/nemaju sposobnost aktiviranja, 

 prenisko/previsoko odmjerena rezervisanja, 

 nedovoljni/visoki otpisi imovine, koji se ne mogu braniti potrebom za opreznim 

bilansiranjem, 

 promjenu računovodstvenih politika. 

 

2.3.3. Mjere za iskazivanje niže dobiti od ostvarene 

 

Za razliku od mnoštva ciljeva koji mogu biti ostvareni iskazivanjem višeg dobitka od 

ostvarenog, iskazivanje niže dobiti se uglavnom koristi za realizaciju dva cilja. Putem ove 

strategije menadžment ili želi da odloži plaćanje poreza na dobit ili da u godinama u kojima 

ostvarena dobit znatno premašuje očekivanu, odloži dio dobiti na buduće obračunske periode. 

Ova odložena dobit će biti korišćena za uravnoteženje iskazane dobiti ili za održavanje rasta 

iskazane dobiti u onim periodima u kojima je ostvarena dobit niska. 

Iskazivanje niže dobiti u odnosu na ostvarenu uvijek vodi i jednom i drugom cilju, 

pitanje je samo kojem od njih menadžment daje prioritet. Smanjenje odnosno odlaganje 

plaćanja poreza na dobit se kao primaran cilj češće pojavljuje kod nekotirajućih kompanija, 

jer ostali ciljevi kreativnog računovodstva za njih imaju manji značaj. Mjere kojima se ova 

strategija menadžmenta realizuje su gotovo jednake mjerama koje se koriste za iskazivanje 

više dobiti od ostvarene, samo je smjer u kome se one kreću suprotan. To znači da se umjesto 

preranog priznavanja prihoda vrši odlaganje njihovog priznavanja, da se ne iskazuju nastali 

prihodi, da se vrši potcjenjivanje prihoda i sl. 

 Kada je riječ o rashodima menadžment nastoji da rashode poveća pretjeranim 

otpisivanjem imovine, precjenjivanjem rezervisanja tretiranjem kao rashoda perioda i onih 

troškova koji imaju sposobnost aktiviranja, iskazivanjem rashoda budućih perioda kao 

rashoda tekućeg perioda i sl. 

 

2.3.4. Uobličavanje imovine kao metod kreativnog računovodstva 

 

 Iako svako uobličavanje rezultata ima za posljedicu i promjenu visine neto imovine, 

menadžment ponekad pristupa manipulacijama koje prvenstveno imaju za cilj iskazivanje 

niže ili više vrijednosti imovine. Manipulacije neto imovinom mogu imati više ciljeva. 

Menadžment može iskazivanjem više neto imovine nastojati da obmane buduće povjerioce, 

jer precjenjivanjem aktive odnosno potcjenjivanjem obaveza utiče na visinu neto imovine i 

time na odnos izmeĎu neto imovine i obaveza odnosno na racio zaduženosti. 

 Iskazivanje niže vrijednosti neto imovine, može biti uslovljeno željom menadžmenta 

da dobije argumentaciju za voĎenje politike zadržavanja dobitka, ili za predloženo povećanje 

sopstvenog kapitala emisijom novog kola akcija. 

2.3.5. Uobličavanje neto gotovine iz poslovne aktivnosti kao metod kreativnog računovodstva 

 

Pored visine iskazanog dobitka, na donošenje odluke o ulaganju kako investitora tako i 

povjerilaca utiče visina neto gotovine, naročito neto gotovine iz poslovne aktivnosti. Neki 

autori pri poreĎenju iskazne moći bilansa uspjeha, odnosno u njemu iskazanog dobitka i neto 

gotovine iskazane u izvještaju o novčanim tokovima, ističu kao prednost uvjerenje da se za 

razliku od dobitka, neto gotovinom ne može manipulisati. Značaj koji se pridaje sposobnosti 

poduzeća da generiše gotovinu, naveo je menadžere da naĎu načina da utiču na visinu 

iskazane neto gotovine iz operativne aktivnosti. Oni naravno ne mogu iskazati više gotovine 

nego što je ima, ali mogu
27

: 

 manipulisati sadržinom gotovine 

 izvršiti reklasifikaciju priliva ostvarenih u investicionoj aktivnosti u prilive po osnovu 

operativne aktivnosti 

 vršiti prodaju potraživanja od kupaca 

 opredijeliti se za kapitalizaciju kamate. 

 Pri definisanju pojma gotovina i gotovinski ekvivalenti u MRS 7 – Izvještaj o 

novčanim tokovima, ostavljen je prostor koji može biti korišćen za manipulaciju od strane 

menadžmenta. Pri odreĎivanju sadržine gotovine, pored gotovine u blagajni i depozita po 

viĎenju moguće je u gotovinu uključiti i prekoračenja na računima kod banaka, pod uslovom 

da je takav dogovor sa bankom posljedica promjenjivosti salda računa od pozitivnog do 

dopuštenog prekoračenja. Ovo može biti formalno pokriće za one menadžere koji svako 

prekoračenje računa uključuju u gotovinu. U prilive od gotovine prema MRS 7 dopušteno je 

uključiti prilive od prodaje hartija od vrijednosti koje se drže radi trgovanja, menadžeri nekih 

kompanija da bi povećali priliv gotovine iz operativne aktivnosti uključuju u njih i prilive koji 

nastaju po osnovu prodaje hartija od vrijednosti po fer vrijednosti kroz bilans uspjeha koje 

nisu bile označene kao one koje se drže radi trgovanja. 

 Uticaj na visinu neto gotovine iz poslovne aktivnosti može se vršiti i realizacijom tom 

cilju podreĎenih transakcija. Prodaja potraživanja pripada ovakvoj grupi transakcija. 

Smanjenje iznosa potraživanja i povećani priliv gotovine će uticati na povećanje neto 

gotovine iz poslovne aktivnosti. Iako je legitimno pravo poduzeće da koristi faktoring za 

naplatu svojih potraživanja, karakter manipulacije ovoj transakciji daje činjenica da je cilj 

transakcije bio uticaj na neto gotovinu i sve pokazatelje koji se utvrĎuju njenim korišćenjem. 

Visina gotovine iz poslovne aktivnosti u ovom slučaju ne odražava tačnu sposobnost 

poduzeća da generiše gotovinu. Slične posljedice ima i odustajanje od izvršenja nekih 

poslovnih transakcija ili neevidentiranja nastalih transakcija, samo zbog toga što one imaju 

neželjene posljedice na neto gotovinu iz poslovne aktivnosti, odlaganje nabavke, 

neevidentiranje materijala i robe za koje nisu primljene fakture ili se nalaze na putu i sl. 

Kapitalizacija kamate na kredite uzete za nabavku stalne imovine je, prema MRS 23 – 

Troškovi pozajmljivanja, dopušten postupak. Činjenicu da je poduzeće vršilo kapitalizaciju 

kamate i iznos kapitalizovane kamate treba objaviti, u suprotnom analitičari i drugi korisnici 

financijskih izvještaja će, na osnovu Izvještaja o novčanim tokovima, poduzeća koje 

kapitalizuje kamatu i onog koje to ne čini, izvući pogrešne zaključke. Kapitalizacija kamate 

dovodi do toga da su neto novčana sredstva iz operativne aktivnosti viša, jer se za iznos 

kapitalizovane kamate povećava nabavna vrijednost sredstava, a time i amortizacija, koja kao 

što je poznato predstavlja jedan od rashoda koji ne izaziva isplate ni obaveze u periodu u 

kome nastaje. Nasuprot ovome, biće iskazan niži neto novčani tok iz investicione aktivnosti. 

Sve dok menadžment kapitalizaciju kamate vrši u skladu sa uslovima propisanim u 

mjerodavnom MRS i računovodstvenom politikom poduzeća, ne može se govoriti o 

manipulaciji, ali analitičari i tada treba da imaju u vidu uticaj kapitalizacije na visinu dobitka i 

neto novčanog toka iz poslovne aktivnosti. 

3. PREPOZNAVANJE METODA KREATIVNOG RAČUNOVODSTVA 

 

3.1.Otkrivanje primjene metoda kreativnog računovodstva  

 

Da bismo otkrili manipulacije financijskim izvještajima najprije trebamo otpočeti otkrivanjem 

indicija koje nas mogu uputiti na to da je moguće da je menadžment koristio kreativno 

računovodstvo. Razumijevanje računovodstva poduzeća je odlučujuće u pokušaju 

identifikovanja njegovog korišćenja. U nastavku ćemo prikazati okvir 
28

 za sprovoĎenje 

kvalitativne računovodstvene analize u cilju detektovanja metoda kreativnog računovodstva. 

1. Prvi korak u računovodstvenoj analizi je identifikovanje ključnih računovodstvenih 

politika što nam omogućava da se fokusiramo na područja gdje je najvjerovatnije da se 

manipulacija dogodi. 

2. Drugi korak je procjena fleksibilnosti računovodstva poduzeća. Koliku fleksibilnost 

poduzeće ima u izboru računovodstvenih politika? Kod nekih poduzeće fleksibilnost je 

veoma niska iz razloga definisanosti oblasti računovodstvenim standardima kao, na 

primjer, kod izbora računovodstvenih politika priznavanja i vrednovanja ulaganja u 

istraživanje i razvoj. Kod drugih, može biti visoka kao, na primjer, procjena kreditnog 

rizika. Nadalje se postavlja pitanje koliko od mogućem fleksibilnosti su menadžeri već 

iskoristili i da li su izabrane računovodstvene politike trenutno agresivne ili 

konzervativne? Poduzeća koja trenutno koriste konzervativne metode potencijalno 

imaju veću šansu da povećaju (naduvaju) dobitak koristeći agresivne metode. Pa ipak, 

poduzeća koja trenutno primjenjuju agresivno računovodstvo mogu imati veću sklonost 

da manipulišu i mogu biti primorana da pribjegnu potencijalno ilegalnim 

računovodstvenim tehnikama. 

3. Treći korak je evaluacija računovodstvene strategije poduzeća. Kako se 

računovodstvena strategija poduzeća razlikuje od iste njegovih konkurenata? Da li su u 

prošlosti računovodstvene politike i procjene bile realne? Da li su i iz kog razloga 

mijenjane računovodstvene politike? Da li menadžeri imaju podsticaj da koriste 

računovodstvo oportunistički (savezi, kompenzacije)? U slučaju da je poduzeće imalo 

na dug rok čisto računovodstvo i realne pretpostavke u prošlosti, tada je svaka 

promjena u računovodstvu tog poduzeća vjerovatnije prava nego manipulativna. 

4. Četvrti korak predstavlja evaluacija kvaliteta napomena uz financijske izvještaje. Da li 

poduzeće obezbjeĎuje adekvatne informacije za procjenu strategije i razumijevanje 

ekonomske suštine operacija? Da li su izabrane računovodstvene politike opravdane 

adekvatno? Da li postoji detaljna procjena i analiza performansi u prošlosti? Ako je 

računovodstvo restriktivno, da li menadžment obezbjeĎuje dodatna objašnjenja u cilju 

boljeg razumijevanja financijskih izvještaja? Da li poduzeće pruža jednako dobra 

objelodanjivanja i za loše vijesti? Kvalitet objelodanjivanja i računovodstveni kvalitet 

su neumoljivo povezani. Za poduzeća sa praksom transparentnog objelodanjivanja je 

mnogo manje vjerovatno da će se upustiti u korišćenje kreativnog računovodstva. 

5. Peti i potencijalno najvažniji korak u računovodstvenoj analizi jeste identifikacija 

crvenih zastava. U narednom pregledu dat je  prikaz reprezentativne liste  potencijalnih 

crvenih zastava u računovodstvu.  

 

UtvrĎivanje jedne ili nekih od navedenih pojava ne treba da bude osnova za zaključak 

da je manipulacija bilo, ali ako mnoge od njih postoje to je siguran znak da je 

neophodno dalje ispitivanje: 

 

 neočekivane i neobjašnjive promjene u računovodstvenim politikama, posebno ako 

poduzeće ima loše performanse, 

  rast dobitka kao posljedica neplaniranih prodaja imovine, 

 povećanje učešća potraživanja u prihodima od prodaje, pružanje kupcima povoljnijih 

uslova plaćanja – produženje rokova, 

  rast razlike izmeĎu neto dobitka i neto gotovine iz poslovne aktivnosti u odnosu na 

prethodne godine, 

  povećanje razlike izmeĎu neto dobitka prije poreza i oporezive dobiti, 

 neočekivano visoko pripisivanje ili otpisivanje vrijednosti imovine, 



  veliko prilagoĎavanje dobiti u četvrtom kvartalu godine, 

 promjena revizora,  

 značajne transakcije sa povezanim stranama. 

 

6. Završni korak čini poništenje računovodstvene distorzije preusmjeravanjem uticaja 

sumnjivih računovodstvenih izbora gdje god je to moguće. Na primjer, ako je firma 

produžila vijek trajanja sredstva sa 10 na 15 godina na način koji se čini manipulativan, 

trebalo bi ponovo obračunati amortizaciju sredstva sa vijekom upotrebe od 10 godina. 

Očišćeni financijski brojevi bi trebalo da se koriste za financijsku analizu. 

3.3. Greške i prevare kao uzroci netačnih financijskih izvještaja 

 

Netačni financijski izvještaji pružaju pogrešnu sliku o prinosnom i/ili financijskom 

položaju poduzeća. Odluke koje investitori i drugi korisnici financijskih izvještaja donose na 

osnovu pogrešnih financijskih informacija nanose štetu njihovim interesima. Stoga je jasan 

interes sveukupne računovodstvene javnosti da informacije prezentirane u financijskim 

izvještajima prikazuju stvarnu sliku financijskog i prinosnog položaja poduzeća. Ta stvarna 

slika će izostati ako u procesu izrade budu učinjene greške ili ako menadžment i sastavljači 

financijskih izvještaja žele putem prevare da ostvare koristi na štetu korisnika financijskih 

izvještaja, investitora prije svega. 

  

4. ZAKLJUČAK  

 

Kreativno računovodstvo je na početku u teoriji bilo zamišljeno kao alat kojim će se postići 

„realan i fer“ prikaz u financijskim izvještajima. Zbog toga je u računovodstvene standarde 

uvedena fleksibilnost i primjena instituta „fer vrijednosti“. No, vrijeme i praksa je pokazala da 

je kreativno računovodstvo vrlo brzo od uporabe dovedeno do zloporabe. Zbog toga ga danas 

često zovu i „manipulativno računovodstvo.“ Pozitivna strana kreativnog računovodstva je 

upotreba fleksibilnosti unutar računovodstvenih regulatornih okvira s ciljem istinitog i fer 

prikaza financijskog položaja izvještajnog subjekta.  

Menadžment svake kompanije posljednjih desetljeća je pod velikim pritiskom da upravlja 

zaradom, a namještanje poslovnih knjiga bez obzira na etiku i moral jedan je od načina za 

postizanje financijskih ciljeva koji ispunjavaju očekivanja zainteresiranih interesnih skupina. 

Pritisci i prilike za prijevaru u financijskim izvještajima veće su tijekom razdoblja 

ekonomskog pada jer se mnoge kompanije u takvim uvjetima odlučuju za smanjivanje 

troškova pa ne ulažu u interne kontrole, mehanizme upravljanja i upravljanje rizikom.  

Prije svega ovdje su bitne vanjske procjene financijskog stanja tvrtki na temelju financijskih 

izvještaja koje su nužne za ulagače, državne institucije, radnike, a često i za širu javnost 

ukoliko se radi o poslovnom subjektu od interesnog značaja. U više velikih prijevarnih 

slučajeva  upravo su analitičari na tržištu kapitala bili ti koji su prvi otkrili prijevare.  



Financijski izvještaji osnovni su izvor informacija o poslovanju odreĎenog poslovnog 

subjekta, a njihovom je analizom moguće dobiti različite informacije o analiziranom subjektu. 

Osnovna je svrha u forenzičnoj analizi uočavanje sumnjivih odnosa, pozicija i područja koje 

forenzičar treba dalje istražiti kako bi dokazao svoju sumnju na lažirane financijske izvještaje.  

Sredstvo kojim se vjerovnici, potencijalni partneri i investitori pokušavaju boriti protiv 

zlouporabe kreativnog računovodstva naziva se „forenzično računovodstvo.“ 

Forenzično računovodstvo se konstruira na ekspertnoj osnovi, a njegov je zadatak procjenom 

utvrditi „istinit i fer“ prikaz stanja promatranog subjekta, ali ne sa stajališta formalne primjene 

propisa nego s aspekta interesa vjerovnika, potencijalnog partnera ili investitora odnosno 

svakog drugog naručitelja koji je korisnik rezultata forenzičnog računovodstva. Komercijalno 

forenzično računovodstvo je neformalna djelatnost čiji rezultati služe naručitelju i nisu javni 

dokumenti. Zbog toga forenzično računovodstvo ima velike komercijalne potencijale.  

Osobe koje se bave forenzičnim računovodstvom trebaju poznavati računovodstvo, reviziju, 

pravo te posjedovati odlične istražiteljske vještine kako bi bile u stanju otkriti te spriječiti 

različite oblike računovodstveno financijskih prijevara. Sve učestalije , po posljedicama za 

društvo, razornije prijevare zahtijevaju sve veći angažman profesionalaca sa prije spomenutim 

znanjima i vještinama, a u cilju odvraćanja odnosno destimuliranja potencijalnih počinitelja 

prijevara spoznajom da će zasigurno biti otkriveni i kažnjeni.  

Na slobodnom tržištu rizik od poslovne prijevare ne može se potpuno spriječiti, ali se može 

odrediti prihvatljivi rizik ili gubitak te osigurati primjerene mehanizme od prijevare. S 

obzirom da je prijevara počinjena sa namjerom da ostane skrivena, svako društvo bi trebalo 

implementirati mjere za sprečavanje prijevara. Prije svega otkrivanje prijevara može se postići 

provoĎenjem internih kontrola, a zatim provoĎenjem nadzora i aktivnim traženjem čvrstih 

dokaza o potencijalnoj prijevari. Ovdje se naglašava da postojanje i implementacija raznih 

vrsta mehanizama i mjera koje bi rano otkrivale ili čak sprječavale prijevare ne daju garanciju 

da se iste neće dogoditi, već samo sužavaju prostor odnosno prilike i mogućnosti prijevare. 

